
Bagi memperluaskan 
lagi penggunaan portal 
ini, Unit COB MBPJ akan 
mengadakan tiga siri 
seminar khusus dan latihan 
kepada JMB/MC mengenai 
cara penggunaan portal 
tersebut.

Majlis juga melihat 
kepentingan mewujudkan 
engagement, hubungan 
rapat, memperkasakan dan 
memperluaskan rangkaian 
kolaborasi dengan segenap 
golongan komuniti. Kedua-
dua aspek penting ini 
membentuk tema bajet 
tahun 2021 ‘Petaling Jaya 
Mampan dan Inklusif’.

Berita Penuh MS. 2 Berita Penuh MS. 4



02 BERITABERITA PETALING JAYA 

Sidang Redaksi

PENAUNG
Dato’ Mohd Sayuthi bin Bakar

PENASIHAT
Hjh. Azlinda binti Azman
Haniza binti Abdul Hamid

PEMBANTU PENERBITAN
Nur Mazliyana Edurar binti Mazelan

Mohammad Shah bin Badlishah

KETUA PENGARANG
Abdul Hakim bin Khairuddin

WARTAWAN
Ahmad Iskandar bin Muhamad Mukhtar

Nor Shalizawati binti Hj Baharudin
Muhamed Azmi bin Yusoff

Hasbullah Bin Juyahir

JURU GAMBAR
Rusdi bin Mohammed Halik
Intan Khairana binti Md. Zali

Salimey bin Abu Bakar

PEREKA GRAFIK
Badrul Hisham bin A Bakar

Ihfaznur Ashikin binti Mohammed Arifin

MAKLUM BALAS DAN CADANGAN
HANTARKAN KEPADA

Unit Komunikasi Korporat
Majlis Bandaraya Petaling Jaya

: 03-7956 3544 samb. 203 / 205 / 206
: 03-7958 2695 : media@mbpj.gov.my

Majlis Bandaraya Petaling Jaya smartpjpjkitawww.mbpj.gov.my pjcitycouncil

No. 19-1 Jalan Pekaka 8/1D, PJU 5,
Prestij Kota Damansara,
47310 Petaling Jaya, Selangor.
Tel : 03-6143 5942

Pejabat Cawangan
Petaling Jaya Utara

PENGURUSAN TERTINGGI
MAJLIS BANDARAYA PETALING JAYA

Dato’ Mohd Sayuthi bin Bakar
Datuk Bandar
Tel : 03-7956 3544 samb. 325

Ir. Ismail bin Shafie
Pengarah,
Jabatan Kejuruteraan
Tel : 03-7958 7993

Hamidah binti Hj. Ariffin
Pengarah,
Jabatan Kawalan Bangunan
Tel : 03-7956 3544 samb. 252

Hjh. Sharinaz binti Hj. Samsudin
Pengarah,
Jabatan Pelesenan
Tel : 03-7960 4513

Haniza binti Abdul Hamid
Pengarah,
Unit Komunikasi Korporat
Tel : 03-7958 1764

Samsul Bahari bin Nonchi
Pengarah,
Unit Teknologi Maklumat
Tel : 03-7955 2553

LAr. Dr. Badrulzaman bin Jaafar
Pengarah,
Jabatan Landskap
Tel : 03-7804 8907 samb. 104

Mohd Fauzi bin Maarop
Pengarah,
Jabatan Penguatkuasaan
Tel : 03-7958 8081

Norzita binti Mokhtar
Pengarah,
Unit Perundangan
Tel : 03-7957 8042

Tee Szu Fong 
Pengarah,
Unit Pusat Setempat (OSC)
Tel : 03-7954 1725

Sr. Jayanthi a/p Kupusamy
Pengarah,
Unit Pesuruhjaya Bangunan
(COB)
Tel : 03-7960 2055

Mahzura binti Mohd Amin
Penolong Pengarah Kanan,
Jabatan Perkhidmatan Kesihatan
Dan Persekitaran
Tel : 03-7957 5240

Mohd Rosnani bin Hj. Hamid
Pengarah,
Jabatan Khidmat Pengurusan
Tel : 03-7955 0819

Datin Sr. Amreeta Kaur
a/p Pretham Singh
Pengarah,
Jabatan Penilaian Dan
PengurusanHarta
Tel : 03-7955 2428

Hjh. Nik Nazli binti Nik Abdullah
Pengarah,
Jabatan Perbendaharaan
Tel : 03-7955 2354

Aznan bin Hj. Hassan
Pengarah,
Jabatan Pembangunan
Kemasyarakatan
Tel : 03-7960 3293

Hjh. Azlinda binti Azman
Timbalan Datuk Bandar
Tel : 03-7956 3544 samb. 323

TPr. Hjh. Sharipah Marhaini
binti Syed Ali
Timbalan Setiausaha / Pengarah,
Jabatan Perancangan
Pembangunan
Tel : 03-7955 2562

Hjh. Norlida binti Mohd Isa
Pengarah,
Unit Audit Dalam
Tel : 03-7954 0130

Lee Lih Shyan
Pengarah,
Jabatan Pengurusan Sisa Pepejal
Dan Pembersihan Awam
Tel : 03-7954 1534

Majlis Bandaraya Petaling Jaya telah melancarkan Sistem Pengurusan eCOB yang 
bertujuan untuk menyediakan sebuah sistem pangkalan data skim strata bersepadu, 

sistematik dan mudah diuruskan ke arah mengarusperdanakan agenda digital dalam urusan 
pentadbiran dan sistem penyampaian perkhidmatan yang menyokong agenda digital negara.

Sistem ini merupakan sebuah sistem yang berasaskan laman portal dan dilengkapi dengan 
aplikasi dalam talian (online) melalui capaian internet bagi membolehkan segala urusan 
merekod, dan menyimpan data dilakukan dengan lebih mudah.

Elemen-elemen yang terdapat dalam sistem ini adalah berteraskan kepada Akta Pengurusan 
Strata 2013 (Akta 757) dan peraturan-peraturan di bawahnya sebagai contoh; JMB/MC boleh 
memuat naik dokumen dan menghantar dokumen secara berkala seperti minit mesyuarat 
agung, minit mesyuarat jawatankuasa, laporan kewangan tahunan beraudit, daftar pemilik 
dan sebagainya sebagaimana yang dikehendaki oleh Akta 757. 

Selain itu, sistem ini juga dapat memudahkan Unit Pesuruhjaya Bangunan Majlis untuk 
melakukan pemantauan terhadap pelaksanaan tempoh mesyuarat agung tahunan dan 
laporan kewangan JMB/MC.

Kesimpulannya, sistem ini boleh dijadikan sebagai satu pembaharuan dalam urusan 
pentadbiran penyampaian perkhidmatan kerana ia merupakan sebuah sistem yang lebih 
efektif dan sistematik serta mudah untuk diuruskan. 

Segala maklumat yang diperoleh melalui portal itu juga dapat membantu dalam perancangan, 
penggubalan dan pelaksanaan dasar oleh KPKT, LPHS dan MBPJ dalam agenda pembangunan 
dan transformasi kerajaan demi kesejahteraan penduduk strata di Petaling Jaya.

Majlis berharap penggunaan portal eCOB ini dapat dimanfaatkan secara optimum oleh JMB/
MC di Petaling Jaya. Bagi memperluaskan lagi penggunaan portal ini, Unit COB MBPJ akan 
mengadakan tiga siri seminar khusus dan latihan kepada JMB/MC mengenai cara penggunaan 
portal tersebut. Laman Portal eCOB kini boleh dilayari di https://skep.lphs.gov.my/mbpj.

MBPJ LANCAR SISTEM 
PENGURUSAN eCOB

PETALING JAYA

Datuk Bandar, Dato’ Sayuthi bin Bakar, telah merasmikan pelancaran portal eCOB Management System yang memudahkan dan dapat dimanfaatkan secara 
optimum oleh JMB/MC di Petaling Jaya.

AHMAD ISKANDAR MOHAMAD MUKHTAR
i s k a n d a r. m u k h t a r @ m b p j . g o v. my

Dalam usaha menambah baik penyampaian perkhidmatan yang 
penuh bertanggungjawab dan berintegriti, Majlis Bandaraya 

Petaling Jaya telah membangunkan solusi pintar yang diberi nama 
Sistem Smart Lesen.

Sistem ini mula dibangunkan pada tahun 2016 dan telah diguna pakai 
secara berperingkat pada tahun 2018 dan penggunaan sepenuhnya 
pada tahun ini. Sistem Smart Lesen ini adalah gabungan penggunaan 
internet of things dengan elemen internet of people yang dipacu oleh 
teknologi big data dalam capaian perkhidmatan Majlis yang disediakan 
kepada stakeholders untuk setiap perkhidmatan yang ditawarkan oleh 
Majlis.

Sistem ini mempunyai beberapa elemen pendigitalan iaitu permohonan, 
pembaharuan, semakan status lesen, penghantaran notifikasi melalui 
sms dan e-mel, auto billing, bayaran dan cetakan lesen perniagaan 
secara dalam talian. Selain itu juga, fasa kedua solusi smart pintar ini 
adalah platform bagi ulasan bersepadu antara jabatan teknikal Majlis 
dengan agensi luar dan semakan penguatkuasaan lesen secara digital. 
Agensi yang terlibat dalam memberikan ulasan bersepadu adalah  
Polis Diraja Malaysia (PDRM), Jabatan Bomba dan Penyelamat serta 
jabatan teknikal dalaman MBPJ.  

Majlis juga telah memperkenalkan QR code pada pelekat premis dan 
lesen Majlis untuk mengawal aktiviti yang dijalankan dengan mengenal 
pasti kesahihan lesen yang diluluskan. Penglibatan penduduk Petaling 
Jaya dan pemegang taruh dalam membantu Majlis memantau aktiviti 
perniagaan yang dijalankan adalah digalakkan bagi memastikan 
perniagaan mematuhi syarat-syarat Majlis demi menjamin kesejahteraan 
semua. Maklumat yang terdapat di dalam sistem pelesenan akan 
di salurkan ke dashboard i-Pelesenan, PJ Smart Centre bagi tujuan 
pemetaan premis perniagaan yang mempunyai kelulusan daripada 
Majlis. 

Dalam masa yang sama, di atas keprihatinan Majlis terhadap 
peniaga dan usahawan di Petaling Jaya, aplikasi bazar@pjkita telah 
dibangunakan sebagai satu solusi gerbang perniagaan kepada perniaga 
dan usahawan mikro. Objektif gerbang aplikasi adalah untuk membantu 
peniaga dan penduduk khususnya di Petaling Jaya bagi mendapatkan 
bekalan bahan mentah, membeli makan dan menghantar barangan 
tanpa perlu keluar dari rumah. 

Selain dari pendigitalan perkhidmatan dan perniagaan, Majlis juga telah 
melaksanakan pelbagai program kepada usahawan mikro di Petaling 
Jaya dalam usaha membantu merakyatkan ekonomi golongan B40. 
Antara inisiatif Majlis dalam membantu peniaga di Petaling Jaya adalah:

1. Menyediakan tapak khas penyusunan peniaga secara insitu 
iaitu berada  di kedudukan asal. Penempatan peniaga adalah  
secara konsep perkongsian tapak perniagaan mengikut sesi 
yang ditetapkan iaitu pagi, petang atau malam. Waktu operasi 
perniagaan adalah untuk tempoh 4 jam bagi setiap sesi selama 
sebulan. Dengan konsep perkongsian tapak ini dapat memberi 
lebih banyak peluang perniagaan kepada peniaga untuk menjana 
pendapatan.

2. Projek perintis transformasi usahawan mikro yang telah 
dilaksanakan di PJS 2/18 Taman Dato’ Harun dan dalam tindakan 
adalah di Jalan Camar Seksyen 4, Kota Damansara. 

3. Program penyusunan dan penempatan peniaga tanpa lesen 
juga telah dilaksanakan di kawasan PJCC di mana peniaga-
peniaga lemang dan buah-buahan bermusim telah ditempatkan 
di dalam satu kawasan bagi menjadikan lokasi tersebut sebagai 
hotspot pembeli.

4. Pemberian permit sementara secara serta-merta di 
lapangan. Jabatan teknikal Majlis akan membuat semakan 
secara bersepadu bagi memastikan kriteria yang ditetapkan 
telah dipatuhi dan kelulusan akan diberi secara serta-merta di 
lapangan.

Secara keseluruhannya, Majlis telah mengeluarkan sebanyak 401 
permit sementara di seluruh Petaling Jaya. Justeru itu, dengan 
pengeluaran permit serta-merta ini dapat membantu golongan B40 
menjana pendapatan. 

Dalam pada itu, MBPJ telah menganjurkan kempen Jom Bayar Lesen 
2021 bermula pada tarikh 1 Oktober 2020 hingga 31 Disember 2020.  
Seramai 28,618  pemegang lesen tred dan 9,348 pemegang lesen 
penjaja (usahawan mikro) perlu memperbaharui lesen. Pembaharuan 
lesen tahun 2021 boleh dilakukan secara dalam talian sepenuhnya di 
pautan elesen.mbpj.gov.my.

PELANCARAN SISTEM SMART LESEN
PETALING JAYA ABDUL HAKIM KHAIRUDDIN

a b d u l h a k i m @ m b p j . g o v. my 

Aplikasi Bazar@PJKITA  memudahkan segala urusan bagi mendapatkan bekalan bahan mentah, membeli makanan dan 
penghantaran barang tanpa perlu keluar rumah.

Datuk Bandar, Dato’ Sayuthi bin Bakar dan YB Tuan Ng Sze Han, Pengerusi Jawatankuasa Tetap Kerajaan Tempatan, 
Pengangkutan Awam dan Pembangunan Kampung Baru, merasmikan  sistem Smart Lesen dan aplikasi Bazar@PJKITA.

Majlis Bandaraya Petaling Jaya beriltizam untuk menjadikan 
Petaling Jaya sebagai sebuah Bandar Raya Pintar, Mampan dan 

Berdaya Tahan (PJ SSR) menjelang tahun 2030. Inisiatif ke arah bandar 
raya mampan telah dimulakan sejak tahun 2000 melalui pelaksanaan 
Local Agenda 21. Pada tahun 2012, Majlis telah menyediakan Blue 
Print Pembangunan Mampan dikenali sebagai ‘PJ Sustainable 2030’ 
dalam memastikan Petaling Jaya bukan sekadar bandar raya mampan 
malah bandar raya yang berdaya tahan. 

Pada tahun 2017, Majlis telah menerima Kerangka Perancangan 
Strategik Bandar Raya Petaling Jaya dijenamakan semula sebagai 
‘PJ Smart, Sustainable, Resilient 2030’. Menjelang 2030, data Bandar 
(urban data) di dalam bentuk dashboard bagi fungsi-fungsi utama Majlis 
yang mengandungi maklumat keadaan semasa dan sasaran 2030 serta 
strategi pelaksanaan secara tahunan telah disediakan.

Pelan PJ Sustainable 2030 ini telah menggabungkan semua inisiatif 
ke arah menjadikan Petaling Jaya sebagai sebuah randar raya pintar, 
mampan dan berdaya tahan mengambil kira aspirasi penduduk 
Petaling Jaya, ‘key areas’ PJ Sustainable 2030 dan usaha lokalisasi 
Sustainable Development Goals (SDGs) Pertubuhan Bangsa-Bangsa 
Bersatu. Sasaran dan KPI yang ditetapkan oleh Majlis, Kerajaan Negeri, 
Kerajaan Persekutuan dan New Urban Agenda diukur pencapaiannya 
melalui kaedah Smart City.

Elemen-elemen yang termasuk di bawah ‘Smart’ adalah pembangunan 
aplikasi menggunakan IOT, sistem berasaskan perisian GIS, pelan 
spatial PJ City One Map bagi 42 dashboard berteraskan usaha 
menjadikan Petaling Jaya bandar raya bersih (clean), selamat (safe), 
hijau (green), berhubungan (connected) dan gembira (happy) meliputi 
sektor ‘City Planning & Development’, ‘City Community Development’, 
‘City Business’, ‘City Management & Enforcement’ dan ‘City Town 
Services’. 

Dashboard ini akan memberikan maklumat, penganalisaan dan 
pencapaian KPI pembangunan mampan dan resilient city Petaling Jaya. 

Inisiatif pembangunan mampan dianalisa dan diukur pencapaian melalui 
Dashboard Circular Economy, PJKITA Community, PKKPJ, Safe City, 
Learning City, Child Friendly City, Women Empowering Program, SPAH, 
Universal Design. Inisiatif Resilient City pula diukur pencapaian melalui 
Dashboard Landuse Planning, Smart Material Change, OSHE, Smart 
Development Control, Low Carbon, I-Map Aduan, Environment Quality 
Control, Road Management, Disaster Prevention & Control, Drainage 
Management, Tree Management System dan Building Enforcement.

Meskipun berdepan dengan situasi pandemik dan kelembapan ekonomi 
dan cabaran mengutip hasil cukai dan bukan cukai, bajet Majlis akan 
dibuat secara berhemah dan tumpuan terhadap perkhidmatan back 
to basic. Walau bagaimanapun, Majlis akan terus komited untuk 
melaksanakan Pelan Tindakan PJ Smart, Sustainable, Resilient 2030 
secara lebih fokus melalui kaedah micro planning. Pembangunan 
mampan adalah teras utama yang sangat sinonim dan relevan bagi 
bandar raya Petaling Jaya. 

Majlis juga melihat kepentingan mewujudkan engagement, hubungan 
rapat, memperkasakan dan memperluaskan rangkaian kolaborasi 
dengan segenap golongan komuniti. Kedua-dua aspek penting ini 
membentuk tema bajet tahun 2021 ‘Petaling Jaya Mampan dan Inklusif’. 

Berdasarkan tema ini, kelangsungan pembangunan Petaling Jaya akan 
dilaksanakan berteraskan prinsip-prinsip berdaya tahan dan berdaya 
huni, ‘value for money’, kemudahsampaian serta perkhidmatan mampu 
bayar, efisien dan pintar dengan memberi fokus kepada pembangunan 
seperti berikut:

a. Program Pembangunan  Mampan 
b. Kemampanan Infrastruktur dan Kemudahan Awam
c. Kemampanan Taman, Landskap dan Alam Sekitar
d. Kemampanan Pengurusan Sisa Pepejal, Pembersihan Awam  
 dan Kesihatan Persekitaran

BAJET 2021 : PETALING JAYA MAMPAN DAN INKLUSIF
PETALING JAYA H A S B U L L A H  J U YA H I R

hasbullah.juyahir@mbpj.gov.my 

Penduduk setempat menyokong dan memberi kerjasama kempen yang dianjurkan oleh Majlis Bandaraya Petaling Jaya. Datuk Bandar, Dato’ Sayuthi bin Bakar, bergambar bersama-sama pemenang
Petaling Jaya Sustainable Community Awards 2019.



#skiplinegoonline    #smartpjlesen

Sebarang pertanyaan boleh emel ke
smartlesen@mbpj.gov.my

atau03 79604667 samb.
Unit pentadbiran - 129 | Unit penjaja - ext 116/118
Unit tred -  109/127/128/136/137/138

BAYAR PEMBAHARUAN LESEN 
PERNIAGAAN SECARA DALAM 
TALIAN TIDAK TERPAKAI BAGI 
AKTIVITI PERNIAGAAN PUSAT 
KESIHATAN, HIBURAN, PUSAT 
SIBER, IKLAN LUARAN , 
PENJAJA

05 BERITA PETALING JAYA BERITA

SISTEM SMART SELANGOR PARKING
PETALING JAYA MUHAMED AZMI YUSOFF

a z m i y u s o f f @ m b p j . g o v. my 

Kerajaan Negeri Selangor menerusi SSDU Innovations Sdn. Bhd. 
telah membangunkan sebuah Sistem Smart Selangor Parking 

(SSP) yang membolehkan orang ramai membuat pembayaran bagi 
tempat letak kereta dan kompaun atas talian menerusi aplikasi telefon 
pintar yang boleh digunakan di kesemua Pihak Berkuasa Tempatan 
(PBT) di dalam Negeri Selangor.

Dengan pelaksanaan sistem SSP ini, ia secara tidak langsung akan 
meningkatkan lagi kualiti perkhidmatan dalam aspek pengurusan 
kawalan letak kereta dengan penyediaan kemudahan kaedah alternatif 
bayaran caj letak kereta kepada pengguna awam selain menggunakan 
Sistem Letak Kereta Berkupon. SSP kini juga boleh digunakan di parkir 
berpagar (off-street parkin) MBPJ di kawasan seperti berikuti :

a)    Stesen LRT Paramount
b)    Stesen LRT Asia Jaya
c)    Stesen LRT Taman Bahagia 3
d)    Stadium Kelana Jaya
e)    Kompleks Sukan Kelana Jaya
f)     Kompleks Kolam Renang Kelana Jaya
g)    Taman Jaya
h)    Pusat Penjaja SS 22 Atria.

Setakat 13 Oktober 2020, terdapat 481,656 pengguna aktif  aplikasi 
Smart Selangor Parking (SSP) di Petaling Jaya sejak ianya mula 
diperkenalkan pada bulan Julai 2018 sebagai satu kemudahan 
bayaran caj letak kereta dan kompaun letak kereta secara dalam 
talian. SSDU juga telah membuat pembelian kredit SSP berjumlah RM 
8,200,00.00 daripada Majlis.

Dengan penggunaan sistem ini, pengguna aplikasi SSP juga boleh 
membuat tambah nilai ke akaun SSP menerusi pelbagai perkhidmatan 
E- Wallet seperti Boost Wallet, Touch N go Wallet dan Grab Pay.

Suai Kenal Ahli Majlis Zon 24 Bersama Penduduk

Taklimat Kerja Penggantian Paip Air Lama

Program Kebun Komuniti Persatuan Penduduk 
Seksyen 3

Taklimat Sukarelawan

PJS 10, 12 SEPTEMBER 2020 – Ahli Majlis Zon 24 yang baru dilantik, En. 
Ridzuan Ahmad terus mengorak langkah mendampingi masyarakat melalui 
program suai kenal sebagai platform menjalinkan hubungan baik dengan 
penduduk. Beliau duduk semeja bersama penduduk PJS 8, Kayangan PJS 
10, KRT Sunway Mentari Business Park, IPD Petaling Jaya dan Balai Polis 
Sungai Way di Clubhouse Kayangan Apartment untuk berbincang berkaitan isu 
keselamatan semasa dan cegah jenayah di kawasan perkhidmatan beliau.

SEKSYEN 2, 12 SEPTEMBER 2020 - Pengurusan Air Selangor Sendirian 
Berhad (SYABAS) dan pejabat Ahli Majlis Zon 15 telah mengambil inisiatif 
mengadakan taklimat kerja-kerja penggantian paip air lama yang akan dilakukan 
oleh syarikat utiliti tersebut. Hadir sama, Ahli Parlimen Petaling Jaya, YB Pn. 
Maria Chin Abdullah dan Ahli Majlis Zon 15, Pn. Ermeemarianna Saadon.

SEKSYEN 3, 19 SEPTEMBER 2020 - Ahli Majlis Zon 15, Pn. Ermeemarianna 
Saadon dan Persatuan Penduduk Seksyen 3 Petaling Jaya telah mengadakan 
program kebun komuniti Persatuan Penduduk Seksyen 3 Petaling Jaya. 
Seramai 30 orang penduduk menyertai aktiviti menanam anak benih sayur-
sayuran seperti terung, bendi dan pokok cili.

KELANA JAYA, 13 SEPTEMBER 2020 - Seramai 45 orang peserta termasuk Ahli 
Majlis Zon 22, Pn. Rahibah Che Omar telah hadir ke sesi taklimat sukarelawan 
oleh wakil Independence Living Centre berkenaan pembantu peribadi OKU, yang 
turut dihadiri wakil dari Jabatan Kebajikan Masyarakat (JKM) dan pejabat DUN 
Seri Setia. Peserta didedahkan dengan jenis-jenis bantuan yang disediakan 
oleh JKM dan Kerajaan Negeri yang boleh dipohon untuk membantu golongan 
berkenaan.

Konvoi Belia Hari Malaysia Bersama
Mentari Bikers Club

PJS 10, 16 SEPTEMBER 2020 - Sebanyak 35 buah motosikal dan tujuh buah 
kereta telah mengambil bahagian dalam konvoi belia Hari Malaysia bersama 
Mentari Bikers Club. Majlis pelepasan telah disempurnakan Ahli Majlis Zon 24, 
En. Ridzuan Ahmad. Konvoi ini melakukan perjalanan merentasi Taman Dato’ 
Hormat, Kg. Lindungan, Desa Mentari dan Taman Medan sambil mengedarkan 
bendera Jalur Gemilang kepada penduduk.

Sambutan Hari Malaysia Parlimen Petaling Jaya

Gotong-royong Flat Taman Medan Jaya

TAMAN MEDAN, 13 SEPTEMBER 2020 - Ahli Majlis Zon 18, YM Raja Fairuz 
Raja Mazlan telah menganjurkan program gotong-royong perdana di blok C 
Flat Taman Medan Jaya. Ia anjuran bersama beliau dan Team Selangor dengan 
sokongan padu daripada jabatan-jabatan di MBPJ, KDEB Waste Management 
serta penduduk setempat.

Dialog Bersama Penduduk Ara Idaman

TAMAN MEDAN BARU, 16 SEPTEMBER 2020 - Pejabat Ahli Parlimen 
Petaling Jaya dengan kerjasama Ahli-ahli Majlis kawasan Petaling Jaya 
Selatan telah mengadakan sambutan Hari Malaysia Parlimen Petaling Jaya 
yang telah diadakan di Dewan MBPJ Jalan Medan 12 untuk menyemarakkan 
lagi semangat patriotik sebagai rakyat Malaysia.

ARA DAMANSARA, 19 SEPTEMBER 2020 - Ahli Dewan Negeri Seri Setia, YB 
Tn. Halimey Abu Bakar telah merasmikan program dialog bersama penduduk 
Ara Idaman, Ara Damansara yang telah dihadiri seramai 50 orang penduduk 
termasuk Ahli Majlis Zon 4, En. Anwar Nekhan.

Disediakan oleh : MUHAMED AZMI YUSOFF (a z m i y u s o f f @ m b p j . g o v. my )



KAWASAN WABAK DENGGIKAWASAN WABAK DENGGI Jagalah Kebersihan
Kawasan Perumahan Anda
Kebersihan Tanggungjawab Semua

Nyamuk Aedes
Musnahkan Tempat-tempat Pembiakan

Bersamalah Dengan MBPJ
    Untuk Menghapuskan Nyamuk Aedes

Jabatan Perkhidmatan Kesihatan Dan Persekitaran
Tel : 03-7955 2381 / 03-7956 2939

PROJEK
KARUNG KITAR
BANTU NASIB
GOLONGAN
MISKIN BANDAR

Berita Penuh MS. 10

Projek Karung Kitar 
dijayakan Majlis Bandaraya 
Petaling Jaya (MBPJ) 
mencapai sasaran bagi 
mengurangkan bahan 
buangan seterusnya 
membantu golongan sasar 
meningkatkan ekonomi. 

: 03-7956 3544 samb. 203 / 205 / 206 : 03-7958 2695 : media@mbpj.gov.my PERCUMABIL.  7/2020

Majlis Bandaraya Petaling Jaya smartpjpjkitawww.mbpj.gov.my pjcitycouncilMajlis Bandaraya Petaling JayaM a smartpjpjkitawww.mbpj.gov.myw pjcitycouncil

PETALING JAYA
BERITA Misi Perkhidmatan Pelanggan

KUALITI KEUTAMAAN KAMI 

Mesra, Cepat & Tepat

OPERASI 
PENGUATKUASAAN

PETALING JAYA ABDUL HAKIM KHAIRUDDIN
a b d u l h a k i m @ m b p j . g o v. my 

Majlis Bandaraya Petaling Jaya telah melaksanakan operasi 
penguatkuasaan secara berterusan bagi membanteras aktiviti-

aktiviti perniagaan yang dikendalikan oleh warga asing di Petaling Jaya. 

Semakan yang dilaksanakan merangkumi aktiviti-aktiviti perniagaan 
tred tanpa lesen, penjaja dan pasar awam. Hasil daripada operasi yang 
telah dijalankan sepanjang bulan Oktober 2020, sebanyak lapan operasi 
penguatkuasaan yang melibatkan 24 tindakan sitaan dan penutupan 
telah dilaksanakan. 

Bagi tempoh Januari sehingga Oktober 2020, sebanyak 96 operasi 
penguatkuasaan yang melibatkan 591 tindakan sitaan dan penutupan 
telah dijalankan. Operasi-operasi penguatkuasaan ini akan diteruskan 
bagi memastikan tiada penglibatan warga asing dalam aktiviti-aktiviti 
perniagaan yang dilarang oleh pihak berkuasa.


